
MEHMONXONA XО‘JALIGIDA RENTABELLIKNI 

METADOLOGIK OSHIRISH IMKONIYATLARI 
Berdiyev Jasur Qo‘ldoshevich 

 

ВОЗМОЖНОСТИ МЕТОДИЧЕСКОГО ПОВЫШЕНИЯ 

РЕНТАБЕЛЬНОСТИ В ГОСТИНИЧНОЙ 

ИНДУСТРИИ 
Бердиев Жасур Кулдошевич 

 

OPPORTUNITIES FOR METHODICAL 

PROFITABILITY IMPROVEMENT IN THE HOTEL 

INDUSTRY 
Berdiyev Jasur Quldoshevich 

 
Received: Aprel 8, 2026 Revised: Aprel 12, 2026 Accepted: Aprel 19, 2026 Published: May 1, 2026 

Annotatsiya: Ushbu maqolada mehmonxona xо‘jaligida rentabellikni oshirish imkoniyatlarining о‘ziga  xos 

bо‘lgan asosiy xususiyatlarini asoslab berish, mehmonxona xо‘jaligida rentabellikni oshirishning ichki imkoniyatlari 

va ularni aniqlash yо‘llari ham о‘rganildi. Bunda mehmonxona xо‘jaliklarida sof foyda, sotilgan mahsulot va 

rentabellik kо‘rsatkichlarining bir-biri bilan bog‘liqligi iqtisodiy-matematik usullarni qо‘llagan holda aniqlandi va 

ular о‘rtasidagi bog‘liqlikni aniqlash va shu asosda uni oshirish bо‘yicha tegishli tavsiyalar ishlab chiqish, ayniqsa 

ushbu kо‘rsatkichni prognozlashtirish yо‘llari kо‘rsatib berildi.  

Kalit sо‘zlar: mehmonxona xо‘jaliklari, mehmonxona xо‘jaligida rentabelligi, rentabillik darajasigi ta’sir 

etuvchi omillar, mehmonxona xujaliklarida  samaradorlik, moliyaviy-iqtisodiy kо‘rsatkichlar 

Аннотация: В данной статье обоснованы основные характеристики возможностей повышения 

рентабельности в гостиничном хозяйстве региона, а также изучены внутренние возможности повышения 

рентабельности в гостиничном хозяйстве и пути их выявления. При этом с помощью экономико-

математических методов была определена взаимосвязь чистой прибыли, реализованной продукции и 

показателей рентабельности в гостиничных предприятиях, а также показаны методы прогнозирования этого 

показателя для определения связи между ними и разработки соответствующих рекомендаций по его 

повышению на основе по этому поводу. 

Ключевые слова: гостиничное хозяйство, рентабельность гостиничного хозяйства, факторы, 

влияющие на рентабельность, эффективность гостиничного хозяйства, финансово-экономические 

показатели. 

Abstract: In this article, the main characteristics of the opportunities for increasing profitability in the hotel 

industry of the region are justified, the internal opportunities for increasing profitability in the hotel industry and ways 

to identify them are also studied. In this case, the interrelationship of net profit, sold products and profitability 

indicators in hotel enterprises was determined using economic-mathematical methods, and the methods of forecasting 

this indicator were shown to determine the relationship between them and to develop appropriate recommendations 

to increase it based on this. 

Key words:  hotel industry, profitability in hotel industry, influencing factors of profitability, efficiency in 

hotel industry, financial and economic indicators 

 
▪ KIRISH 

Xо‘jalik yurituvchi subyektlarda rentabellik 

kо‘rsatkichlari ularning rivojlanishini belgilovchi muhim 

moliyaviy-iqtisodiy kо‘rsatkichlar sirasiga kiradi. 

Chunki raqobat sharoitida har bir xо‘jalik yurituvchi 

subyekt, shu jumladan, kichik biznes va xususiy 

tadbirkorlik xо‘jaliklari ham о‘zining iqtisodiy va 

moliyaviy mustahkamligini ta’minlab borishi lozim. 

Bunda aynan rentabellik kо‘rsatkichlarini muttasil 

oshirib yoki barqaror darajada ushlab turish lozim 

bо‘ladi. Bunda uni kо‘paytirishning kо‘pgina yо‘llaridan 

foydalanishni taqozo qiladi. Ulardan biri - ichki 

imkoniyatlarni aniqlash va ishga solish yо‘llarini ishlab 

chiqish muhim ahamiyat kasb etadi. 

https://ojs.kstu.uz/index.php/ej
https://doi.org/10.70769/3030-315X.II.4.4.2026.50


             Innovatsion iqtisodiyot / Инновационная экономика / Innovative economy 

https://ojs.kstu.uz/index.php/ej                                                          Qarshi davlat texnika universiteti 

267 

Shu tufayli hozirgi paytda har bir xо‘jalik 

yurituvchi subyektlar, shu jumladan kichik biznes va 

xususiy tadbirkorlik subyektlarining samarali ishlashini 

ta’minlashga qaratilgan nazariy va amaliy tadbirlarni 

ishlab chiqish va undan amaliyotda keng foydalanish 

lozimligini taqozo qiladi. Ushbu obyektiv zaruratdan 

kelib chiqib, Qashqadaryo shahrida joylashgan kichik 

biznes va xususiy tadbirkorliklarning bir qismida 

rentabellik qо‘rsatkichlarining holati va ularni oshirish 

yо‘llarini qarab chiqishni maqsadga muvofiq, deb topdik. 

Chunki ushbu kо‘rsatkich zamirida hamma faoliyat о‘z 

ifodasini topadi. Jumladan, bular sotish hajmining 

kо‘payishini, subyektda tejamkorlik rejimining amal 

qilishini, xarajatlarning ham meyor darajasidan oshib 

ketmasligini, barcha mulklardan samarali foydalanish 

lozimligi kabilarni qamrab oladi.  

▪ ADABIYOTLAR SHARHI 

Mehmonxona xо‘jaligida rentabellikni oshirish 

imkoniyatlari masalalari kо‘plab xorijlik olimlarning, 

xususan,  mazkur muammoning ilmiy-nazariy va 

metodologik hamda amaliy muammolari xorijlik 

olimlardan F.Kotler, Dj.Bouen, Dj.Meykens, 

D.S.Ushakov, V.G.Fedsov va boshqalar [1] tomonidan 

tadqiq qilingan. 

Mamlakatimizda turizm sohasi, uning tarkibiy 

qismi bо‘lgan mehmonxona xо‘jaligida rentabellikni 

oshirish imkoniyatlarini oshirish muammolarini tadqiq 

qilish bilan N.Tuxliyev, I.S.Tuxliyev, M.K.Pardayev va   

A.N.Xalikulov kabi iqtisodchi olimlar 

shug‘ullanmoqdalar [2]. 

Ushbu iqtisodchi olimlar ilmiy izlanishlarida 

turizm sohasi va mehmonxona xо‘jaliklarini 

rivojlantirishning tashkiliy-iqtisodiy mexanizmlari, 

ularning mamlakatimiz va hududlardagi о‘ziga xos 

xususi-yatlari, sohaga innovatsiyalarni joriy qilish va 

samaradorligini oshirish muammolari о‘z ifodasini 

topgan. Mazkur tadqiqotlarda mehmonxona xо‘jaligi 

faoliyatiga oid masalalar turizmning infratuzilmasi 

sifatida qarab chiqilgan. Sohada xizmatlar sifati va 

samaradorligini oshirish masalalari, ularni baholash va 

tahlil qilish yо‘llari alohida tadqiqot obyekti sifatida kam 

о‘rganilgan. Aynan shu holat mazkur dissertatsiya 

ishining maqsad va vazifalarini belgilashga asos bо‘lib 

xizmat qildi. 

▪ TADQIQOT METODOLOGIYASI 

Mehmonxona xо‘jaligida rentabellikni oshirish 

imkoniyatlarining о‘ziga  xos bо‘lgan asosiy 

xususiyatlarini asoslab berish, uning iqtisodiy 

samaradorligini oshirish doir  tahlilida induksiya va 

deduksiya, tizimli tahlil, qiyosiy tahlil etish, jadval va 

grafiklar usullaridan foydlanildi va  taklif va tavsiyalar 

ishlab chiqish bugungi kunning dolzarb masalalaridan 

sanaladi.    

▪ TAHLIL VA NATIJALAR 

Kichik biznes va xususiy tadbirkorlik 

subyektlarida rentabellik kо‘rsatkichlarida sodir bо‘lgan 

tendensiyalarni va qonuniyatlarni aniqlash lozim bо‘ladi. 

Buning uchun Qashqadaryo viloyatining Qarshi shahrida  

joylashgan 10 ta kichik biznes va xususiy tadbirkorlik 

subyektlari bо‘yicha rentabellik kо‘rsatkichlarining 2024 

yilda erishilgan natijalarini qiyosiy tahlilini amalga 

oshirishni maqsadga muvofiq, deb topdik. Buning uchun 

quyidagi jadvaldan foydalanish maqsadga muvofiqligini 

ta’kidlamoqchimiz ( 1-jadval).

 

1-jadval 

Qashqadaryo viloyati Qarshi  shahrida joylashgan 10 ta mehmonxona bо‘yicha rentabellik 

kо‘rsatkichlarining 2024 yil natijalari bо‘yicha qiyosiy tahlili 

 

Mehmonxonalar 

nomi 

Sof tushum, 

mln. sо‘m 

Yillik sof foyda, 

mln. sо‘m 

Rentabellik darajasi, 

foiz 

“FAMELY HOUSE” XK 445,3 29,2 6,56 

“KARSHI HOTEL 

AFROSIYOB” MCHJ 

752,5 87,1 11,58 

“ERIS CONFORT” XK 324,6 23,5 7,24 

“ROSSIVIK TASHKENT” 

MCHJ 

457,2 41,0 8,96 

“HARS HOTEL”MCHJ 689,7 59,0 8,56 

“SHARQ DIL XAS 

SHIFO”XK 

854,4 96,1 11,25 

“MAQOM PLAZA” 

MCHZ 

975,2 102,1 10,47 

“ISAYEVA NARGIZA 

ZAFAROVNA”XK 

235,4 17,4 7,41 

“OQSHOM PLAZA 

HOTEL”MCHJ 

225,1 15,5 6,88 

“SULTAN FF 

GROUP”MCHJ 

558,4 49,0 8,78 

Jami 5517,8 519,9 9,42 

Ushbu jadval ma’lumotlaridan kо‘rinib turibdiki, 

tahlil uchun turli hajmdagi kichik biznes va xususiy 

tadbirkorliklar olingan. Eng katta tushumni 

ta’minlaydigan KARSHI HOTEL AFROSIYOB” MCHJ  

kichik biznes va xususiy tadbirkorlik subyektlarida 

tushum 975,2 mln. sо‘mni tashkil qilgan bir paytda, eng 

kichik oborot bilan faoliyat kо‘rsatadigan “Kutamiz” 

kichik biznes va xususiy tadbirkorlik subyektlarida yillik 

tushum 225,1 mln. sо‘mni tashkil qiladi. Bular 

о‘rtasidagi farq 4,3 martaga (975,2:225,1) teng. Ushbu 

ma’lumotlar mazkur tizimda rentabellikni oshirishda 

ichki imkoniyatlarni axtarib topish uchun asos bо‘ladi. 

Buning uchun bir qancha kо‘rsatkichlarni aniqlash 

lozimdir.  

Endi ichki imkoniyatlarni axtarib topishga 

diqqatni qaratamiz. Mazkur tizimda rentabellikning 

о‘rtacha arifmetik darajasi 8,77 foizni tashkil qilgan edi. 

Tahlillar kо‘rsatmoqdaki, mazkur о‘rganilayotgan 10 ta 

kichik biznes va xususiy tadbirkorlikning tarkibiga 

kiruvchi 5 ta kichik biznes va xususiy tadbirkorlikda 

rentabellik darajasi о‘rtachadan kam.  

Tadqiqot jarayonida mehmonxona xо‘jaligida 

mehnat samaradorligini ifodalovchi kо‘rsatkichlarni 

baholash va tahlil qilish orqali uni oshirishning ichki 

imkoniyatlari о‘rganildi. Tadqiqotlarimiz kо‘rsatdiki, 

mazkur kо‘rsatkichning о‘zgarishiga bir qancha omillar 

ta’sir qilar ekan. Biz mehmonxona xо‘jaligi 

samaradorligining о‘zgarishiga mehmonxonalarga 

qо‘yilgan investitsiyalar, ularda joylar soni va sohada 

band bо‘lgan xodimlarning о‘zgarishi bilan bog‘liq 

omillar guruhini olishni maqsadga muvofiq, deb topdik. 

Ushbu guruhga quyidagi omillar kirishi aniqlandi: 

mehmonxonaga qо‘yilgan investitsiyalar samaradorligi, 

mehmonxonadagi 1 ta joyga tо‘g‘ri keladigan 

investitsiyalar miqdori, mehmonxonada mehmonlarning 

joylar bilan ta’minlanganligi va mehmonxonada band 

bо‘lgan 1 ta xodimga tо‘g‘ri keladigan mehmonlar soni. 

Ushbu omillarning ham natija о‘zgarishiga ta’sirini 

hisoblash yо‘llari ilk bor ishlab chiqildi.  

▪ XULOSA VA TAKLIFLAR 

Tadqiqot jarayonida mehmonxona xо‘jaligida 

rentabellikni oshirishning ichki imkoniyatlari va ularni 

aniqlash yо‘llari ham о‘rganildi. Bunda mehmonxona 

xо‘jaliklarida sof foyda, sotilgan mahsulot va rentabellik 

kо‘rsatkichlarining bir-biri bilan bog‘liqligi iqtisodiy-

matematik usullarni qо‘llagan holda aniqlandi va ular 

о‘rtasidagi bog‘liqlikni aniqlash va shu asosda uni 

oshirish bо‘yicha tegishli tavsiyalar ishlab chiqish, 

ayniqsa ushbu kо‘rsatkichni prognozlashtirish yо‘llari 

kо‘rsatib berildi.  

 mehmonxona xо‘jaliklari samaradorligini 

oshirishning bevosita kadrlarga bog‘liqligi asoslanib, 

ularning malakali qarorlar qabul qilish salohiyati, har 

biriga qо‘yiladigan talablar, kadrlarning о‘zini safarbar 

qilishi orqali mehnat samaradorligini oshirish 

imkoniyatlari, ularni baholash va samarali boshqaruv 

qarorlarni qabul qilish yо‘llari asoslandi. 

Tadqiqot natijasida “Hammasi bir shaxsda” 

konsepsiyasini amalga oshirish turistik firmalar va 

mehmonxonalarda mehnat samaradorligini oshirishning 

muhim omili ekanligi isbotlandi. Bir kishi bir vaqtning 

о‘zida bir qancha tillarni: ingliz, fransuz, yapon, koreys, 

rus, fors, arab tili, ularning kamida ikkita yoki uchtasini 

puxta о‘zlashtirgan hamda tariximiz, qadimiy 

obidalarimiz va milliy qadriyatlarimiz haqida chuqur 

bilimga ega bо‘lgan, turizm yoki mehmonxona xizmati 

sirlarini yaxshi biladigan bо‘lishligini taqozo qilishi 

natijasida bir kishi ikkita va uchta odamning о‘rnida 

ishlashi mumkinligi, bu holatning hozirgi kichik 

hajmdagi mehmonxonalar uchun о‘ta samarali ekanligi 

kо‘rsatib berildi. 

Biz ishlab chiqqan tavsiyalar amaliyotga 

qо‘llanilsa, turizm va mehmonxona xо‘jaliklarida ayrim 

samaradorlikni ifodalovchi kо‘rsatkichlarni oshirishning 

ichki imkoniyatlarini ishga solish yо‘llari ishlab 

chiqiladi, ilmiy xulosalarimiz esa sohaga oid yangi avlod 

adabiyotlarining takomillashuviga, mazmunining 

boyishiga olib keladi. 

